
1.0 Trosolwg
Ym mhumed cyfarfod Panel Sicrhau Ansawdd y Comisiynydd, a gynhaliwyd ar 30 Ebrill 2018, derbyniodd yr aelodau fewnbwn hyfforddi ar ddigwyddiadau a throseddau casineb. Rhoddwyd trosolwg o’r hyn yw digwyddiadau a throseddau casineb i’r panel, a’r prosesau sydd mewn grym wrth gofnodi digwyddiadau o’r fath. Rhoddwyd hap sampl bach o achosion i’w hadolygu i’r panel. Gan mai ymarfer hyfforddi oedd hwn yn bennaf, ystyriodd y panel 6 achos y tro hwn. 
ystod sesiwn y prynhawn, derbyniodd y panel fewnbwn hyfforddi ar stopio a chwilio er mwyn paratoi’r panel ar gyfer eu cyfarfod nesaf ym mis Mehefin, pan fyddant yn cynnal adolygiad o achosion stopio a chwilio.
Roedd y cyfarfod hwn yn cynnwys cyflwyniadau hyfforddi yn bennaf er mwyn rhoi’r wybodaeth a’r sgiliau priodol sydd angen ar y panel i gyflawni eu hymarferion craffu ar bynciau penodol yn y dyfodol. 
2.0 Beth yw Trosedd Casineb?

“Unrhyw ddigwyddiad, a allai fod yn drosedd troseddol neu ddim yn drosedd troseddol, a ystyrir gan y dioddefwr neu unrhyw un arall yn ddigwyddiad wedi’i ysgogi gan ragfarn neu gasineb.”

Esboniwyd fod trosedd casineb fel arfer yn cynnwys trosedd a gyflawnwyd yn erbyn unigolyn oherwydd ei hil, crefydd, rhywioldeb, anabledd neu ryw. Esboniodd yr Arolygydd wrth y panel fod gan y swyddog restr o 12 gweithred a chyfrifoldeb y mae’n gweithio yn erbyn pan mae trosedd casineb yn cael ei gofnodi. Dylid pennu Swyddog Cymorth Troseddau Casineb (SCTC) i bob dioddefydd o fewn 48 awr i’r digwyddiad, ac mae’n rhaid i’r SCTC gwrdd â’r dioddefydd o fewn 7 diwrnod wedi i’r trosedd gael ei adrodd. Un o gyfrifoldebau’r SCTC yw cofnodi anghenion unigol y dioddefydd a chanfod pa un ai a oes angen cymorth ychwanegol. 
3.0 Data Troseddau Casineb  
Mae’r graff isod wedi’i gymryd o Fwletin Ystadegol Troseddau Casineb Cymru a Lloegr 16/17. Mae’n dangos y data cenedlaethol ar gyfer troseddau â chymhelliad hiliol neu grefyddol a gofnodwyd gan heddluoedd yng Nghymru a Lloegr yn 2016 a 2017. 

Mae’r graff canlynol yn dangos troseddau casineb Dyfed-Powys (pob llinyn) ar gyfer yr un cyfnod a thu hwnt. Er ei fod yn ymddangos fel pe bai cynnydd graddol yn dilyn y digwyddiadau cenedlaethol, nid yw data Dyfed-Powys yn dangos yr un cynnydd a chwymp dramatig â’r data cenedlaethol. 

4.0 Canfyddiadau’r Panel Sicrhau Ansawdd
Yn dilyn eu hyfforddiant ar droseddau a digwyddiadau casineb, rhannwyd y Panel Sicrhau Ansawdd yn grwpiau bach a rhoddwyd hap sampl bach o achosion iddynt adolygu. Yn ystod y bore, edrychodd y panel ar 6 ffeil achos gwahanol. Gofynnwyd i’r panel ateb cyfres o gwestiynau a oedd yn canolbwyntio eu craffu ar ddiogelu’r rhai sy’n agored i niwed, cefnogi dioddefwyr, ac arweinyddiaeth gref.  
   4.1 Diogelu’ Rhai sy’n Agored i Niwed
Mewn 2 o’r achosion, ni ddaeth y Panel o hyd i dystiolaeth bod gwasanaethau cymorth dioddefwyr wedi’u cynnig i’r dioddefwyr, er eu bod nhw’n cael eu hystyried yn agored i niwed, fodd bynnag, roedd y panel yn cydnabod y gallai hyn fod yn fater cofnodi. Mewn un achos penodol, canfu bod y triniwr galwadau wedi asesu dioddefydd fel rhywun sy’n agored i niwed, ond o fewn yr adran adroddiad trosedd casineb, cofnodwyd nad oedd y dioddefydd yn agored i niwed, heb unrhyw dystiolaeth pam y newidiwyd hyn. Mewn rhai o’r achosion, canfu bod nifer o’r 12 gweithred gychwynnol a ddefnyddir fel rhestr wirio’n ymddangos yn anghyflawn. Eto, roedd y panel yn cydnabod y gallai hyn ymwneud â chofnodi gwael yn hytrach na chyflenwi gwasanaeth gwael.  
Roedd y panel yn teimlo ei bod hi’n amlwg fod proses effeithiol mewn grym, gyda’r rhestr o 12 Gweithred Gychwynnol yn gweithredu fel rhestr wirio ar gyfer swyddogion a goruchwylwyr, a fyddai’n sicrhau ymagwedd gyson tuag at bob achos pe bai’n cael ei defnyddio ym mhob adroddiad.
4.2 Cefnogi Dioddefwyr 
O fewn yr adran hon, edrychodd y panel i weld pa un ai a oedd cytundeb dioddefydd wedi’i greu h.y. ystyriaeth wedi’i roi i sut yr oedd y dioddefydd yn dymuno cael ei gysylltu a’i gefnogi yn ystod yr ymchwiliad. O’r sampl o 6 achos, canfu bod cytundeb wedi’i greu o fewn dau. Doedd dim tystiolaeth o fewn y 4 achos arall bod cytundeb wedi’i gytuno na’i greu. Er enghraifft, o fewn un achos penodol, doedd dim tystiolaeth o gofnod yn cael ei greu; fodd bynnag, nid oedd y dioddefydd eisiau derbyn diweddariadau gan y SCTC. 
Canfu’r panel ei bod hi’n anodd adolygu pa un ai a yw’r dioddefydd wedi derbyn diweddariadau yn unol â’i gytundeb cytunedig gan nad oedd y cytundeb dioddefydd y cytunwyd arno bob amser wedi’i gofnodi. 
Yn hanner yr achosion, canfu bod tystiolaeth wedi’i chofnodi bod y SCTC wedi bod mewn cysylltiad â’r dioddefydd o fewn 48 awr o’r digwyddiad yn cael ei gofnodi. 
Wrth edrych ar ddisgrifiad rôl SCTC, roedd y panel yn teimlo ei fod wedi’i ffurfio’n glir â’r dioddefydd yn y canol, gyda ffocws ar ddarparu cymorth ar gyfer pob achos a pherson unigol. O fewn yr hyfforddiant, nodwyd hefyd bod y Tîm Plismona Bro’n chwarae rhan arwyddocaol o ran helpu i ymdrin â throseddau a digwyddiadau casineb, gan ystyried: gwybodaeth leol y rhai sy’n gysylltiedig, ac unrhyw wendidau hysbys, yr effaith gymunedol ehangach a chyfleoedd ataliol a allai fod ar gael o safbwynt cymdogaeth. Roedd y panel yn cydnabod bod cael y cysylltiadau a’r prosesau hyn mewn grym yn cyfrannu’n gadarnhaol at y gefnogaeth y mae’r dioddefwyr a’r cymunedau’n derbyn mewn perthynas â digwyddiadau a throseddau casineb.
4.3 Arweinyddiaeth Gref
O fewn y rhan fwyaf o’r achosion, canfu bod y Goruchwylydd wedi cymeradwyo’r cofnod ac wedi rhoi diweddariadau o fewn yr adroddiad; fodd bynnag, nid oedd y rhain yn cael eu cwblhau bob tro o fewn targed yr heddlu o 7 diwrnod.
5.0 Sylwadau Cyffredinol 
· O fewn un achos, holodd aelodau panel pa un ai a oedd y cod blaenoriaeth dioddefydd cywir wedi’i roi i’r unigolyn. 
· Holwyd cwestiwn mewn perthynas â’r templed lle mae’n gofyn -‘A oedd Gwasanaethau Cymorth Dioddefwyr wedi’u cynnig? Oes neu Na’. Holodd y panel pa un ai a oedd hyn yn golygu eu bod wedi’u cynnig a / neu eu derbyn neu eu gwrthod. Teimlwyd y gallai’r cwestiwn hwn gael ei gamddehongli oherwydd nid oedd yn glir pa un ai a oedd y cynnig wedi’i dderbyn neu ei wrthod.
· Mewn un achos penodol, doedd dim tystiolaeth bod yr achos wedi’i gau, felly nid oedd yr aelodau’n medru llawn asesu effeithlonrwydd y gefnogaeth i’r dioddefydd trwy’r ymchwiliad. 
5.1 Sylwadau Arweinydd Strategol Digwyddiadau a Throseddau Casineb Dyfed-Powys
Mae hwn yn adlewyrchiad cywir o’r adolygiad a gyflawnwyd, ac roedd y panel yn medru adnabod diffygion â nifer o droseddau. 
Rwy’n medru ateb yr ymholiad canlynol:  Holwyd cwestiwn mewn perthynas â’r templed lle mae’n gofyn -‘A oedd Gwasanaethau Cymorth Dioddefwyr wedi’u cynnig? Oes neu Na’. Holodd y panel pa un ai a oedd hyn yn golygu eu bod wedi’u cynnig a / neu eu derbyn neu eu gwrthod. Teimlwyd y gallai’r cwestiwn hwn gael ei gamddehongli oherwydd nid oedd yn glir pa un ai a oedd y cynnig wedi’i dderbyn neu ei wrthod. Erbyn hyn, mae’r cwestiwn wedi’i newid i ‘A yw’r dioddefydd yn ymwybodol y bydd ei fanylion cyswllt yn cael eu rhoi i wasanaethau cymorth? Y dewis o ran atebion yw ‘ydy’ neu ‘na’. Os mai ‘na’ yw’r ateb, gofynnir pam.
Bydd y canfyddiadau’n ffurfio rhan o ganllawiau newydd a fydd yn cael eu rhoi i bob aelod staff er mwyn gwella ansawdd ymchwiliadau a gwasanaeth. 
Mae Polisi Troseddau Casineb yn cael ei ddiweddaru, a bu’r panel yn allweddol o ran rhoi adborth a fydd yn dylanwadu ar newid o fewn y polisi newydd. 
Mae nifer o’r meysydd ar gyfer eu datblygu a nodwyd gan y panel hefyd yn cael eu hailadrodd ar draws categorïau trosedd eraill. Mae llawer iawn o waith wedi’i gyflawni dros y 2 flynedd ddiwethaf er mwyn darparu gwasanaeth llawer gwell i ddioddefwyr, ond mae gwaith i’w wneud o hyd.

Hoffwn gymryd y cyfle hwn i ddiolch i’r panel am eu hadborth, a byddem yn croesawu mewnbwn pellach yn y dyfodol unwaith y bydd ein canllawiau gweithredol newydd mewn grym. 

